
Vendim i Këshillit të Mediave të Shkruara të Kosovës ndaj 

ankesës së Ministrisë së Mbrojtjes kundër Arbresh.info  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Ministrisë 

së Mbrojtjes kundër medias online Arbresh.info lidhur 

artikullin me titull “EKSKLUZIVE| “Grushta” mes gjeneralëve 

në FSK, shkaku i gradimeve për oficerë e nënoficerë”, dhe 

mori këtë: 

 

 

 

 

                      V E N D I M  

  

 

 

- Ankesa miratohet. 
 

 

 

 

 



 

 

A R S Y E T I M I 

 

 

 

Ankuesi pretendon se media ka bërë shkelje të raportimit të 

së vërtetës kur ka publikuar artikullin me titullin 

“EKSKLUZIVE| “Grushta” mes gjeneralëve në FSK, shkaku i 

gradimeve për oficerë e nënoficerë”. Më saktë, ankuesi 

pretendon se media ka shkelur Kreut II të Kodit të mediave të 

shkruara.    

 

Lajmi është i shkruar në media online dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas shqyrtimit të ankesës dhe leximit të artikullit, KMShK 

gjen se ankesa është e bazuar. 

 

Ankuesi pretendon se media në artikullin e saj nuk ka 

raportuar të vërtetën kur ka shkruar për rrahje në mes të 

gjeneralëve të FSK-së për çështjen e gradimeve. Media në 

shkrimin e saj është mbështetur në një burim të saj, por që 

burimi nuk është plotësuar me ndonjë raport mjekësor apo 

dëshmitar të tjerë që konfirmojnë ngjarjen e tillë. Në anën 

tjetër ankuesi thotë që në atë ditë për të cilën flet media 

asnjëri nga personat e cekur në shkrim nuk kanë qenë në 

Shtabin e Përgjithshëm, si dhe asnjë nga personat e cekur nuk 

janë pjesë e gradimeve në institucionin e FSK-së.  

 

 

KMShK vendosi si në dispozitivin e këtij vendimi.  

 

 

 

Këshilli i Mediave të Shkruara të Kosovës 


